 Органик хүнсний тухай хуулийн төслийг хэлэлцүүлэгт бэлтгэх үүрэг бүхий ажлын хэсгийн хуралдааны тойм /2016.2.02/

Органик хүнсний тухай хуулийн төслийг хэлэлцүүлэгт бэлтгэх үүрэг бүхий ажлын хэсгийн хурал 2016 оны 2 дугаар сарын 02-ний өдрийн 13.30 цагт Төрийн ордны А танхимд хуралдав. 


Хуралдаанд ажлын хэсгийн ахлагч, Улсын Их Хурлын гишүүн С.Оюун, ажлын хэсгийн гишүүн Улсын Их Хурлын гишүүн Д.Арвин, Я.Содбаатар  нар болон ажлын дэд хэсгийн гишүүд Хүнс, хөдөө аж ахуйн яамны Хүнсний үйлдвэрийн  бодлогын хэрэгжилтийг зохицуулах газрын дарга Д.Тунгалаг Хүнс, хөдөө аж ахуйн яамны Хүнсний үйлдвэрийн бодлогын хэрэгжилтийг зохицуулах газрын ахлах шинжээч  Б.Чулуунцэцэг,  Стандарт хэмжилзүйн үндэсний төвийн Баталгаажуулалтын төвийн ахлах мэргэжилтэн Л.Золзаяа, Монголын Зөгийчдийн нийгэмлэгийн захирал Т.Туяа, Фермерүүдийн холбооны тэргүүн Г.Даваадорж, МҮХАҮТ-ын Органик Монгол хөтөлбөрийн зохицуулагч Д.Онон, Байнгын хорооны ажлын албаны зөвлөх Б.Мөнхцэцэг, референт Ц.Рэнцэнтогтох нар оролцов.

Улсын Их Хурлын гишүүн, ажлын хэсгийн ахлагч С.Оюун хэлэлцэх асуудлыг танилцуулснаар хуралдаан эхлэв. Хуралдаанаар төслийн 11 дүгээр зүйлийн 11.6-г хасахаар, 11.8 дахь заалтыг 11.7.Хүнсний шошгонд монгол болон гадаад хэлээр бичигдсэн “органик”, ”байгалийн цэвэр”, “байгалийн гаралтай цэвэр” гэсэн үгийг хэрэглэх бол энэ хуулийг дагаж мөрдөнө гэж өөрчлөн найруулж, төслийн 13 дугаар зүйл Хууль тогтоомж зөрчигчид хүлээлгэх хариуцлага гэсэн 15 зүйлийг 13 дугаар зүйл болгон өөрчлөн найруулж дугаарыг өөрчлөв. Дээрх саналуудаар санал хурааж, ажлын хэсгийн гишүүдийн олонх дэмжсэн болно. 


Хуралдаан 14.00 цагт дуусав. 

БАЙНГЫН ХОРООНЫ АЖЛЫН АЛБА
